
 

ᐊᐃᑉᐸᖓᓂ ᑲᑎᒪᓂᖅ ᑕᓪᓕᒪᖓᓂ 

ᒪᓕᒐᓕᐅᕐᕕᒃ ᓄᓇᕗᒻᒥ 

 

 

ᒐᕙᒪᒃᑯᑦ ᐱᖁᔭᒃᓴᖓ 

ᓄᓇᕗᒻᒥᑦ ᐅᖅᓱᐊᓗᓕᕆᓂᕐᒧᑦ 

ᐃᓚᒃᓴᖏᓪᓗ ᓂᐅᕐᕈᑎᖃᕐᓂᒧᑦ 

ᐊᑭᓕᐅᑕᐅᒐᔭᑦᑐᓄᑦ ᐱᖁᔭᖅ 

 

ᓇᐃᓈᖅᓯᒪᔪᑦ 

 

ᑖᓐᓇ ᐱᖁᔭᒃᓴᖅ ᐱᒋᐊᖅᑎᒃᓯᔪᖅ ᑖᒃᓱᒥᖓ 

ᓄᓇᕗᒻᒥᑦ ᐅᖅᓱᐊᓗᓕᕆᓂᕐᒧᑦ 

ᐃᓚᒃᓴᖏᓪᓗ ᓂᐅᕐᕈᑎᖃᕐᓂᒧᑦ 

ᐊᑭᓕᐅᑕᐅᒐᔭᑦᑐᓄᑦ ᐊᒻᒪᓗ ᐊᐅᓚᑦᓯᑎᑦ 

ᐊᐅᓚᔾᔪᑎᐅᓂᐊᖅᑐᓄᑦ. 

 

 

 

 

 

 
ᐅᓪᓗᖓ 

ᖃᐅᔨᒃᑲᐃᓂᐅᑉ 
ᓯᕗᓪᓕᕐᒥᑦ 

ᐅᖃᓕᒫᖅᑕᐅᓂᖓ 
ᑐᒡᓕᐊᓂ 

ᐅᖃᓕᒫᖅᑕᐅᓂᖓ 
ᑲᑎᒪᔨᕋᓛᖑᐃᕐᓇᖅᑐᑦ 

ᐅᓂᒃᑳᓕᐊᖏᑦ 
ᑲᑎᒪᔨᑐᐃᓐᓇᐃᑦ 

ᐅᓂᖄᓕᐊᖏᑦ 
ᐱᖓᔪᐊᓂᒃ 

ᐅᖃᓕᒫᖅᑕᐅᓂᖓ 
ᐅᑉᓗᖓ 

ᐊᖏᖅᑕᐅᓂᖓᑕ 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ᑲᒥᓯᓇ ᓄᓇᕗᒻᒥᑦ 



i 

ᐅᖃᓕᒫᒐᑦ ᐃᓗᓕᖏᑦ  

  

ᑐᑭᖏᑦ 1 

ᓄᓇᕗᒻᒥᑦ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᓂᐅᕐᕈᑎᖃᕐᓂᒧᑦ 

ᐊᑭᓕᐅᑕᐅᒐᔭᑦᑐᓄᑦ 

2 (1) 

ᐃᓚᓕᐅᑎᓯᒪᔪᑦ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ  (2) 

ᐱᖁᔭᐃᑦ ᑐᓗᖅᑕᕈᑎᐅᕙᒃᑐᑦ ᑖᒃᑯᓄᖓ ᐃᓚᒃᓴᕆᔭᐅᔪᓄᑦ  (3) 

ᐊᖏᔪᖅᑳᕆᔭᐅᔪᖅ 3 (1) 

ᐱᓕᕆᐊᖑᔪᐃᑦ  (2) 

ᐱᔪᓐᓇᐅᑎᐅᔪᐃᑦ  (3) 

ᐊᖏᕈᑎᐅᔪᐃᑦ ᐊᒻᒪᓗ ᑕᐅᖅᓰᓂᖅ ᑮᓇᐅᔭᑎᒍ ᐃᓱᒪᒋᓗᒋᑦ ᑖᒃᑯᐊ 

ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ 

 (4) 

ᐱᖁᑎᒃᓴᕐᓄᑦ ᓱᓕᓂᕋᕈᑎ, ᓱᕋᖅᑕᐅᔪᓂᒃ ᐊᑭᓕᐅᑎᑦ ᐊᒻᒪᓗ ᐱᓕᕆᐊᖑᔪᐃᑦ  (5) 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ  (6) 

ᑭᒡᒐᖅᑐᐃᖃᑕᐅᔪᖅ  (7) 

ᐃᖅᑲᓇᐃᔭᖅᑏᑦ 4 (1) 

ᑐᖓᓕᐊ ᐊᖏᔪᖅᑳᖓᑕ  (2) 

ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᐅᑎᖅᑕᖅᑐᑦ ᑮᓇᐅᔭᐃᑦ 5 (1) 

ᑮᓇᐅᔾᔭᒃᓵᕆᔭᐅᔪᑦ ᓂᐅᕕᖅᑕᐅᕙᒃᑐᓄᑦ  (2) 

ᐊᐅᓚᑦᑎᔪᓐᓇᐅᑏᑦ  (3) 

ᐊᑭᑐᔫᑏᑦ ᐊᐅᓚᓂᕐᒧᑦ ᐊᑭᓕᐅᑏᑦ  (4) 

ᑮᓇᐅᔭᖅᑖᕈᑕᐅᔪᑦ ᓯᕗᓂᖓᒍᑦ ᐊᑭᓕᖅᑕᐅᓂᖅ  (5) 

ᑮᓇᐅᔭᓕᐅᕈᑏᑦ ᐊᒻᒪᓗ ᑮᓇᐅᔭᓕᐅᙱᓗᐊᖅᑐᑦ  (6) 

ᖁᔭᓈᖅᑕᐅᔪᑦ − ᐊᖏᔪᖅᑳᖓᓄᑦ 6 (1) 

ᖁᔭᓈᖅᑕᐅᔪᑦ − ᑮᓇᐅᔭᓂᒃ ᐊᐅᓚᑦᓯᔪᑦ ᑲᑎᒪᔨᖏᓐᓄᑦ  (2) 

ᑭᒡᓕᖃᖅᑎᑕᐅᔪᑦ  (3) 

ᐊᑭᖃᖅᑎᑕᐅᓕᐊᖑᓯᒪᔪᐃᑦ 7 (1) 

ᐊᔾᔨᒌᙱᑐᐃᑦ ᐊᑭᖃᖅᑎᑕᐅᓕᐊᖑᓯᒪᔪᑦ  (2) 

ᐃᓗᐃᒃᑲᐅᓗᑎᑦ ᐅᖅᓱᐋᓗᐃᑦ ᓂᐅᕕᖅᑕᐅᕙᒃᑐᐃᑦ  (3) 

ᐊᖏᔪᖅᑳᖑᔫᑉ ᐊᑐᓕᖁᔭᖏᑦ   (4) 

ᒪᓕᒐᒃᑎᒍ ᑎᑎᕋᖅᑕᐅᓯᒪᔪᑦ ᐱᖁᔭᖅ  (5) 

ᑐᓗᖅᑕᕈᑕᐅᔪᑦ ᐱᔨᑦᓯᕋᕐᓂᐅᔪᒧᑦ 8 (1) 

ᐸᓯᔭᒃᓴᐅᔪᓐᓇᕐᓂᖏᑦ ᑖᒃᑯᐊ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ ᓄᓇᕗᑦ 

ᒐᕙᒪᒃᑯᓐᓄᑦ 

 (2) 

ᐸᓯᔭᒃᓴᐅᔪᒃᓴᐃᑦ 9 

ᐊᕐᕌᒍᑕᒫᑦ ᐅᓂᒃᑳᓕᐊᖑᓯᒪᔪᑦ 10 

ᒪᓕᒐᕋᓛᑦ 11 

ᐊᓯᔾᔨᖅᑕᐅᕙᓪᓕᐊᓂᖏᑦ  

  

ᐊᑭᓕᓖᒫᑦ ᐱᒋᔭᑦ − ᑕᐃᒪᐃᒋᐊᖃᕋᓱᒋᑉᐸᐅᑦ 12 (1) 

ᐊᑭᓕᓖᒫᑦ ᐱᒋᔭᓄᑦ− ᐊᓯᖏᓪᓗ  (2) 

ᐃᓛᒃᑰᖓᑎᑕᐅᔪᑦ  (3) 

ᐃᖅᑲᓇᐃᔭᖅᑏᑦ  (4) 

ᑐᖏᓕᕇᑎᑕᐅᑲᓐᓂᖅᑐᐃᑦ  (5) 

ᐊᐅᓚᓂᖏᑦ ᑳᓐᑐᓛᖃᖅᑐᓄᑦ  (6) 

ᐃᓱᓕᒃᕕᖃᖅᑎᑕᐅᔪᑦ  (7) 

  

ᐃᓚᓕᐅᑎᓯᒪᔪᑦ ᐋᖅᑭᒋᐊᕐᑕᐅᓂᖏᑦ  

  

ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᑎᒍ 13 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐱᖁᔭᖅ 14 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᓐᓄᑦ ᐱᖁᔭᖅ 15 

ᐅᑎᖅᑕᖅᑐᑦ ᑮᓇᐅᔭᑦ ᐱᖁᔭᖅ 16 

  

ᐋᖅᑭᒋᐊᕈᑕᐅᔪᓄᑦ ᐋᖅᑭᒋᐊᒃᑲᓐᓂᕈᑕᐅᔪᑦ 17 

ᐲᖅᑕᐅᔪᖅ 18 

ᐊᑐᓕᖅᑎᑕᐅᔪᒃ 19 

ᓄᓇᕗᒻᒥᑦ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ ᐱᖁᔭᖅ 

ᑖᓐᓇ ᑲᒥᓯᓇ, ᐅᖃᐅᔾᔭᐅᓪᓗᓂ ᐊᒻᒪᓗ ᐊᖏᖅᑕᐅᓪᓗᓂ ᒪᓕᒐᓕᐅᖅᑎᓄᑦ, ᐃᒪᓐᓇ ᑲᔪᓯᑎᑦᓯᕗᖅ 

ᐅᑯᐊ ᒪᓕᓪᓗᒋᑦ: 

 

ᑐᑭᖏᑦ 

1. ᑕᒫᓂ ᐱᖁᔭᐅᑉ, 

 

“ᐊᑭᓕᓖᒫᑦ ᐱᒋᔭᑦ” ᑐᑭᖓ ᐱᓪᓚᕆᐅᓂᖏᑦ ᐅᕝᕙᓘᓐᓃᑦ ᓇᖕᒥᓂᖁᑎᒋᔭᐅᔪᑦ; (asset) 

 

“ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᑦ” ᑐᑭᖓ ᓄᓇᕗᒻᒥᑦ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ 

ᑖᓐᓇ ᐃᓕᓴᕆᔭᐅᓯᒪᔪᖅ ᑕᐃᑲᓂ ᐃᓚᒃᑲᓐᓂᖓᓂ 2(1)-ᒥᒃ; (Commission) 

 

“ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᑦ” ᑐᑭᖓ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᑦ 

ᐃᓕᓴᕆᔭᐅᓯᒪᔪᖅ ᐃᓚᖓᑎᒍ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᖅ; (Financial 

Management Board) 

 

“ᐅᑎᖅᑕᖅᑐᑦ ᑮᓇᐅᔭᑦ” ᑐᑭᖓ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᑖᒃᑯᐊ ᐅᑎᖅᑕᖅᑐᑦ ᑮᓇᐅᔭᑦ 

ᑲᔪᓯᔪᐃᑦ ᐃᓚᒃᑲᓐᓂᖓᓂ 5(1)-ᒥᒃ; (Revolving Fund) 

 

“ᐊᖏᔪᖅᖄᖅ” ᑐᑭᖓ ᑖᓐᓇ ᐊᖏᔪᖅᑳᖅ ᑖᒃᑯᓄᖓ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ 

ᑎᒃᑯᐊᖅᑕᐅᓯᒪᔪᖅ ᐃᓚᒃᑲᓐᓂᖓᓂ 3(1)-ᒥᒃ. (President) 

 

ᓄᓇᕗᒻᒥᑦ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ 

2. (1) ᑖᓐᓇ ᓄᓇᕗᒻᒥᑦ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᓂᐅᕐᕈᑎᖃᕐᓂᒧᑦ 

ᐊᑭᓕᐅᑕᐅᒐᔭᑦᑐᓄᑦ ᐃᓕᓴᕆᔭᐅᓯᒪᔪᖅ ᓇᖕᒥᓂᖁᑎᒋᔭᐅᙱᑐᖅ ᒪᓕᒐᒃᑎᒎᖓᙱᑐᒃᑯᑦ 

ᑎᒥᐅᔪᓄᑦ ᐃᓗᐊᓂ ᓄᓇᕗᑦ ᒐᕙᒪᒃᑯᖏᓐᓄᑦ. 

 

ᐃᓚᓕᐅᑎᓯᒪᔪᑦ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ 

(2) ᑖᒃᑯᐊ ᐃᓚᓕᐅᑎᓯᒪᔪᑦ ᑖᒃᑯᓄᖓ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ ᐅᑯᐊᒍᕗᑦ 

(a) ᓂᐅᕕᖅᑕᐅᕙᒃᑐᐃᑦ, ᓂᐅᕐᕈᑎᐅᕙᒃᑐᐃᑦ, ᐃᖏᕋᔾᔪᑎᒃᑯᑦ, ᓂᐅᕕᕐᕕᖕᒥᒃ, 

ᐊᐅᓚᓂᕆᔭᖏᑦ, ᑐᓂᔭᐅᕙᓪᓕᐊᔪᑦ, ᓂᐅᕐᕈᑕᐅᑎᓪᓗᒋᑦ, 

ᓂᐅᕕᐊᒃᓴᐅᑎᓪᓗᒋᑦ ᐊᒻᒪᓗ ᐅᒃᓴᖅᑕᐅᔪᖃᖅᑎᓪᓗᒍ ᐃᓚᒃᓴᖏᓪᓗ ᐊᒻᒪᓗ 

ᐊᓯᖏᑦ ᐅᖅᓱᐋᓗᐃᑦ; 

(b) ᑖᒃᑯᐊ ᓴᑉᐳᔾᔭᐅᓯᒪᒃᓯᐊᖁᓪᓗᒋᑦ, ᐊᑐᐃᓐᓇᖃᕆᐊᓖᑦ ᐊᒻᒪᓗ 

ᐊᑐᒐᒃᓴᐅᓯᐊᕐᓗᑎᒃ ᓱᓇᒃᑯᑖᖃᕐᕕᐅᔪᓄᑦ, ᐃᖏᕋᔾᔪᑎᒃᑯᑦ, 

ᑐᓂᔭᐅᕙᓪᓕᐊᔪᓄᑦ, ᓂᐅᕐᕈᑎᖃᖅᐸᖅᑐᐃᑦ ᐊᒻᒪᓗ ᐅᒃᓴᖅᑕᐅᔪᖃᖅᑎᓪᓗᒍ 

ᐃᓚᒃᓴᖏᓪᓗ ᐊᒻᒪᓗ ᐊᓯᖏᑦ ᐅᖅᓱᐋᓗᐃᑦ, ᐱᖃᓯᐅᑎᔪᓂᒃ ᑖᒃᑯᐊ 

ᑳᓐᑐᓛᖃᖅᑐᑦ ᐱᔨᑦᓯᕋᕐᓂᑯᑦ ᐊᑐᐃᓐᓇᐅᑎᒃᓯᔨᓄᑦ; 

(c) ᐊᐅᓚᑦᓯᓗᑎᒃ ᐊᑦᑕᓇᖅᑐᓂᑦ ᐃᓚᓕᐅᑎᓯᒪᔪᑦ ᑖᒃᑯᓄᖓ ᐊᑭᖏᓐᓄᑦ 

ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᐊᒻᒪᓗ ᐊᓯᖏᑦ ᐅᖅᓱᐋᓗᐃᑦ 

ᑲᔪᓯᑎᑕᐅᓂᐊᖅᑐᑦ ᐊᖏᕈᑎᒃᑯᑦ ᐊᒻᒪᓗ ᑕᐅᖅᓰᕐᒥᒃ ᑮᓇᐅᔭᑎᒍ; 

(d) ᐸᕐᓇᓗᑎᒃ ᐊᒻᒪᓗ ᐊᑐᐃᓐᓇᐅᑎᑦᓯᓗᑎᒃ ᓄᓇᕗᒻᒧᑦ ᐊᑯᓂᐅᑎᒋᔪᒥ 

ᐱᔭᐅᔭᕆᐊᓕᖕᓂᒃ ᑖᒃᑯᓂᖓ ᐊᑭᖏᑦ ᓈᒻᒪᒋᔭᐅᔭᐅᔪᓂᒃ 

ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᐊᒻᒪᓗ ᐊᓯᖏᓐᓂᑦ ᐅᖅᓱᐋᓗᐃᑦ, 

ᐃᓱᒪᖅᓴᖅᓯᐅᕈᑕᐅᓪᓗᑎᒃ ᑖᒃᑯᐊ ᓄᓇᕗᒻᒥᑦ ᐱᔭᐅᔭᕆᐊᖃᕐᓂᖏᓐᓄᑦ 

ᐱᐅᖅᓱᐊᖅᑕᐅᖁᓪᓗᒋᑦ ᐅᖅᓱᐋᓗᐃᑦ ᐊᒻᒪᓗ ᐊᓯᖏᑎᒍᑦ 

ᑮᓇᐅᔭᑎᒎᖅᑐᐃᑦ; 

(e) ᐃᓕᓐᓂᐊᕈᑎᒃᓴᓕᐅᕐᓗᑎᑦ ᑖᒃᑯᓂᖓ ᖁᑉᐸᓯᕙᓪᓕᐊᖁᓪᓗᒋᑦ ᐊᑐᕈᑕᐅᔪᐃᑦ 

ᑖᒃᑯᐊ ᐅᖅᓱᐋᓗᑦ ᐊᑐᖅᑕᐅᖃᑦᑕᖅᑐᐃᑦ; 

(f) ᐅᖃᐅᑦᔪᐃᖃᑦᑕᓗᑎᒃ ᐊᒻᒪᓗ ᑐᓴᐅᒪᔾᔪᑎᖃᕐᓗᑎᑦ ᓂᐅᕕᑉᐸᒃᑐᓄᑦ ᖃᓄ 

ᐱᔪᓐᓇᐅᑎᒥᒃ ᐅᖅᓱᐊᓗᖃᑯᑖᖃᕈᓐᓇᕆᐊ; 

(g) ᐊᑐᓕᖁᓪᓗᒋᑦ ᐊᑭᒋᔭᐅᓂᐊᖅᑐᓂᒃ ᐊᒻᒪᓗ ᐊᑭᓕᖅᑕᐅᔭᕆᐊᓖᓐᓂᑦ 

ᑖᒃᑯᓄᖓ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ, ᐊᓯᖏᑦ ᐅᖅᓱᐋᓗᐃᑦ ᐊᒻᒪᓗ 

ᐱᔨᑦᓯᕋᕐᓂᐅᔪᐃᑦ ᑐᓂᔭᐅᓯᒪᔪᓄᑦ ᑖᒃᑯᓂᖓ ᓂᐅᕐᕈᑎᖃᕐᓂᒧᑦ 

ᐊᑭᓕᐅᑕᐅᒐᔭᑦᑐᓄᑦ; ᐊᒻᒪᓗ 

(h) ᐱᒋᐊᖅᑎᑕᐅᔪᑦ ᓇᓪᓕᐊᒍᑐᐃᓐᓇᖓᑕ ᐊᓯᖏᑎᒍ ᐱᓕᕆᐊᖑᔪᑦ 

ᐱᔪᓐᓇᐅᑎᖃᖅᑎᑕᐅᔪᑦ ᒪᓕᒐᕋᓛᑎᒍ. 

 

ᐱᖁᔭᐃᑦ ᑐᓗᖅᑕᕈᑎᐅᕙᒃᑐᑦ ᑖᒃᑯᓄᖓ ᐃᓚᒃᓴᕆᔭᐅᔪᓄᑦ 

(3) ᐱᖁᔭᑎᒍ ᑎᑎᕋᖅᓯᒪᙱᑐᑦ ᑖᒃᑯᓄᖓ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ ᑖᒃᑯᐊ 

ᐊᑑᑎᖃᑦᔮᖏᓪᓚᑦ ᐅᕝᕙᓘᓐᓃᑦ ᐊᑐᙱᑦᑐᐃᑦ ᐱᔾᔪᑎᖃᕈᑎ ᑭᓯᐊᓂ ᐃᓚᖓᑎᒍ ᐱᖁᔭᐅᑉ 

ᑐᓗᖅᑕᖁᑎᖃᓚᖓᑎᓪᓗᒍ ᑖᒃᑯᓄᖓ ᐃᓚᒃᓴᕆᔭᐅᔪᓄᑦ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ. 

 

ᐊᖏᔪᖅᑳᕆᔭᐅᔪᖅ 

3. (1) ᑖᓐᓇ ᒥᓂᔅᑕ ᑎᒃᑯᐊᖅᓯᔪᓐᓇᖅᑐᖅ ᐊᖏᔪᖅᑳᖑᓂᐊᖅᑐᒥᒃ ᑖᒃᓱᒧᖓ 

ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ. 

 

ᐱᓕᕆᐊᖑᔪᐃᑦ 

(2) ᐊᑐᐊᖅᓯᒪᔪᑦ ᐱᖁᔭᑎᒍ, ᑖᓐᓇ ᐊᖏᔪᖅᑳᖑᔪᖅ ᐊᐅᓚᑦᓯᓂᐊᖅᑐᖅ ᑖᒃᑯᓂᖓ, 

ᐊᐅᓚᑦᓯᓗᓂ ᐊᒻᒪᓗ ᑐᕌᖅᑎᖃᑦᑕᓪᓗᒋᓪᓗ ᑖᒃᑯᐊ ᓇᖕᒥᓂᖃᖅᑐᑦ ᓂᐅᕐᕈᑎᖃᕐᓂᒧᑦ 

ᐊᑭᓕᐅᑕᐅᒐᔭᑦᑐᓄᑦ ᐃᓚᖓᑎᒍ ᐊᖏᕈᑎᐅᑎᓯᒪᔪᒥ ᐱᖁᔭᑎᒍᑦ ᐊᒻᒪᓗ ᑐᕌᕈᑎᖓᑕ ᑖᑦᓱᒪ 

ᒥᓂᔅᑕᐅᑉ. 

ᐱᔪᓐᓇᐅᑎᐅᔪᐃᑦ 

(3) ᐊᖏᔪᖅᑳᕆᔭᐅᔪᖅ ᐃᒪᐃᔪᓐᓇᖅᑐ, ᐱᔾᔪᑎᒋᓗᒋᑦ ᑖᒃᑯᐊ ᐃᓚᒃᓴᕆᔭᐅᔪᑦ 

ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ ᐊᒻᒪᓗ ᑭᒡᒐᖅᑐᐃᓗᑎᑦ ᓄᓇᕗᑦ ᒐᕙᒪᒃᑯᖏᓐᓄᑦ, 

(a) ᑳᓐᑐᓛᖅᑖᓚᖓᑎᓪᓗᒋᑦ ᐊᖏᕈᑎᒃᑯᑦ ᓇᓗᓇᐃᒃᑯᑕᖃᕐᓗᑎᒃ ᐊᑎᖏᓐᓄᒃ 

ᑖᒃᑯᓄᖓ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ; 

(b) ᐊᑐᐊᖅᓯᒪᔪᑦ ᐃᓚᖓ 93-ᒥᒃ ᑕᐃᑲᓂ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ 

ᐱᖁᔭᑎᒍ, ᓂᐅᕕᖅᑕᐅᓗᑎᒃ, ᑎᒍᓗᓂᒋᑦ ᐊᒻᒪᓗ ᓴᒃᑯᑕᐅᓗᑎᒃ ᑖᒃᑯᐊ 

ᐊᑭᓕᓖᒫᑦ ᐱᒋᔭᑦ ᑖᒃᑯᓄᖓ ᓇᓗᓇᐃᒃᑯᑕᖃᖅᑐᒧᑦ ᐊᑎᖓᑕ 

ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ; 

(c) ᓇᓗᓇᐃᖅᓯᓯᒪᓗᑎᒃ ᐊᑭᓕᓖᒫᑦ ᐱᒋᔭᓐᓂᑦ ᐱᓯᒪᔭᐅᓕᖅᑎᓪᓗᒋᑦ 

ᑖᒃᑯᓄᖓ ᓇᓗᓇᐃᒃᑯᑕᖃᖅᑐᒧᑦ ᐊᑎᖓᓂ ᓂᐅᕐᕈᑎᖃᕐᓂᒧᑦ 

ᐊᑭᓕᐅᑕᐅᒐᔭᑦᑐᓄᑦ ᑖᒃᑯᓂᖓ 

(i) ᑮᓇᐅᔭᐃᑦ ᐊᒥᐊᒃᑯᖏᓐᓂᒃ ᑖᒃᑯᓄᖓ ᓂᐅᕐᕈᑎᖃᕐᓂᒧᑦ 

ᐊᑭᓕᐅᑕᐅᒐᔭᑦᑐᓄᑦ, 

(ii) ᐱᓯᒪᔭᐅᔪᓐᓃᖅᑐᐃᑦ ᑖᒃᑯᓄᖓ ᓇᓗᓇᐃᒃᑯᑕᖃᖅᑐᒧᑦ ᐊᑎᖓᑕ 

ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ, ᐊᒻᒪᓗ 

(iii) ᑐᓂᔭᐅᔭᕇᖅᑐᐃᑦ ᐅᕝᕙᓘᓐᓃᑦ ᐱᓕᕆᐊᖑᔭᕇᖅᑐᐃᑦ 

ᐊᖏᕈᑎᐅᓯᒪᔪᒥ ᑖᒃᑯᐊ ᑐᕌᕈᑎᖓᑕ ᐃᓚᖓᑎᒍ ᑮᓇᐅᔭᐃᑦ 

ᐊᐅᓚᑕᐅᓂᖏᓐᓄᑦ ᐱᖁᔭᑎᒍ ᐊᒻᒪᓗ ᐊᑐᐊᒐᑎᒍ ᓄᓇᕗᑦ 

ᒐᕙᒪᒃᑯᖏᓐᓄᑦ ᐃᓱᒪᒋᓗᒋᑦ ᑖᒃᑯᐊ ᑮᓇᐅᔭᐃᑦ ᐊᒥᐊᒃᑯᒋᔭᐅᔪᑦ 

ᐊᑭᓕᓖᒫᑦ ᐱᒋᔭᓄᑦ; 

(d) ᐊᖏᖅᑕᐅᓂᖓᑕ ᒥᓂᔅᑕᕐᒧᑦ ᐊᒻᒪᓗ ᐊᖏᕈᑎᐅᓯᒪᔪᒥ ᐊᐅᓚᑦᓯᓂᐅᑉ 

ᐃᓚᖓᑎᒍ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᑎᒍ ᐊᒻᒪᓗ ᐊᑐᐊᒐᑎᒍ 

ᓄᓇᕗᑦ ᒐᕙᒪᒃᑯᖏᓐᓄᑦ, ᑐᓂᔭᐅᔪᑦ ᐊᑭᓕᓖᒫᑦ ᐱᒋᔭᓄᑦ ᓄᓇᕗᑦ 

ᒐᕙᒪᒃᑯᖏᑕ ᑖᒃᑯᐊ ᐱᓯᒪᔭᐅᔪᑦ ᓇᓗᓇᐃᒃᑯᑕᖃᖅᑐᒧᑦ ᐊᑎᖃᖅᑐᒧᑦ 

ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ. 

 

ᐊᖏᕈᑎᐅᔪᐃᑦ ᐊᒻᒪᓗ ᑕᐅᖅᓰᓂᖅ ᑮᓇᐅᔭᑎᒍ ᐃᓱᒪᒋᓗᒋᑦ ᑖᒃᑯᐊ ᐅᖅᓱᐊᓗᓕᕆᓂᕐᒧᑦ 

ᐃᓚᒃᓴᖏᓪᓗ 

(4) ᑕᐃᒪᐃᒃᑲᓗᐊᖅᑎᓪᓗᒍ ᑕᐃᑲᓂ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᑎᒍ ᑭᓯᐊᓂ 

ᐊᖏᕈᑎᐅᓯᒪᔪᒃᑯᑦ ᒪᓕᒐᕋᓛᑎᒍ ᐊᒻᒪᓗ ᐊᑐᐊᒐᖏᑕ ᐃᓕᓴᕆᔭᐅᓯᒪᔪᑦ ᑖᒃᑯᓄᖓ 

ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ, ᑖᓐᓇ ᐊᖏᔪᖅᑳᕆᔭᐅᔪᖅ ᐊᖏᖃᑎᖃᕈᓐᓇᖅᑐᖅ 

ᐊᒻᒪᓗ ᑕᐅᖅᓰᓗᓂ ᑮᓇᐅᔭᑎᒍ ᑖᒃᑯᐊ ᐊᐅᓚᑕᐅᒃᓯᐊᖁᓪᓗᒋᑦ ᐊᑦᑕᓇᒃᑕᐅᓕᒪᔾᔪᑎᐅᔪᓄᑦ 

ᑐᕌᖓᔪᓄᑦ ᑖᒃᑯᓄᖓ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓐᓄᑦ ᐊᑭᖏᓐᓂᒃ, ᐅᑯᐊ ᐱᖃᓯᐅᑎᔪᑦ 

(a) ᑲᔪᓯᔪᓐᓇᖁᓪᓗᒋᑦ ᐊᖏᕈᑎᐅᓂᐊᖅᑐᐃᑦ; 

(b) ᐱᖁᑎᓂᒃ ᓂᐅᕕᐊᒃᓴᐅᓂᐊᖅᑐᓂᒃ ᐊᒻᒪᓗ 

ᐃᓱᒪᖅᓴᖅᓯᐅᒍᑕᐅᓂᐊᖅᑐᓂᓪᓗ; 

(c) ᐱᖁᑎᓂᒃ ᓂᐊᕕᐊᒃᓴᓂ ᐊᑭᓕᐅᑎᐅᔪᑦ; ᐊᒻᒪᓗ 

(d) ᐊᐅᓚᑦᓯᔨᐅᔪᑦ ᐊᖏᕈᖃᑎᒌᑦᑐᓂᒃ ᐊᑐᐃᓐᓇᐅᑎᑦᓯᔪᓂᒃ ᐅᕝᕙᓘᓐᓃᑦ 

ᐊᓯᖏᑎᒍ ᐃᓱᒪᒋᓗᒋᑦ ᑖᒃᑯᐊ ᐊᖏᕈᑎᐅᔪᑦ ᐅᕝᕙᓘᓐᓃᑦ ᑕᐅᖅᓰᓂᖅ 

ᑮᓇᐅᔭᑎᒍ ᐅᖃᐅᓯᐅᓯᒪᔪᓂᒃ ᑕᒫᓂ ᐃᓚᖓᑎᒍ. 

 

ᐱᖁᑎᒃᓴᕐᓄᑦ ᓱᓕᓂᕋᕈᑎ, ᓱᕋᖅᑕᐅᔪᓂᒃ ᐊᑭᓕᐅᑎᑦ ᐊᒻᒪᓗ ᐱᓕᕆᐊᖑᔪᐃᑦ 

(5) ᑕᐃᒪᐃᒃᑲᓕᐊᖅᑎᓪᓗᒍ ᑕᐃᑲᓂ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᑎᒍ, ᑖᓐᓇ 

ᑐᖓᓕᐊ ᒥᓂᔅᑕᐅᑉ ᑲᒪᒋᔭᓕᒃ ᐊᐅᓚᑕᐅᕙᒃᑐᓄᑦ ᐱᖁᔭᑎᒍ ᐊᒻᒪᓗ ᑖᒃᑯᐊ ᓂᐅᕐᕈᑎᖃᕐᓂᒧᑦ 

ᐊᑭᓖᑎᒃᓯᔪᐃᑦ ᓱᓕᓂᕋᕈᑎᓕᐅᕐᓂᐊᖏᓚᑦ ᑖᒃᑯᓂᖓ 

(a) ᐱᖁᑎᒃᓴᕐᓄᑦ ᓱᓕᓂᕋᕈᑎᓄᑦ ᐅᕝᕙᓘᓐᓃᑦ ᓱᕋᖅᑕᐅᔪᓂᒃ ᐊᑭᓕᐅᑎᐅᔪᓂ 

ᑭᒡᒐᖅᑐᐃᓗᑎᑦ ᑖᒃᑯᓄᖓ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ 

ᒪᓕᒍᑎᖃᕐᓗᑎᒃ ᐊᑐᐃᓐᓇᐅᑎᑕᐅᔪᒥᒃ ᑕᐃᑲᓂ ᐃᓚᖓ 87-ᒥᒃ ᑖᑦᓱᒪ 

ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᑎᒍ ᐊᒻᒪᓗ ᑕᑕᑎᕆᓂᐊᙱᓚ 

ᑎᑎᖅᑲᖁᑎᐅᔪᓂᒃ ᓇᓗᓇᐃᖅᑕᐅᔪᑎᒃᓴᕐᓂ ᑖᒃᑯᐊ ᐱᔾᔪᑎᖓᑕ 

ᐱᖁᑎᒃᓴᕐᓄᑦ ᓱᓕᓂᕋᕈᑎ ᐅᕝᕙᓘᓐᓃᑦ ᓱᕋᖅᑕᐅᔪᓂᒃ ᐊᑭᓕᐅᑎᑦ; ᐊᒻᒪᓗ 

(b) ᐊᖏᕐᓗᑎᒃ ᑖᒃᑯᓄᖓ ᐱᓕᕆᐊᖑᔪᓂᒃ ᐃᓚᒃᑲᓐᓂᖓᑎᒍ 88(4)-ᒥᒃ 

ᑕᐃᑲᓂ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᑎᒍ. 

 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ 

(6) ᑖᒃᑯᐊ ᐱᔾᔪᑎᒋᓗᒋᑦ ᐃᓄᐃᑦ ᐅᖃᐅᓯᖓᑕ ᓴᐳᑦᔭᐅᒪᓂᖓᓄᑦ ᐱᖁᔭᖅ ᐊᒻᒪᓗ 

ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ, ᑖᒃᑯᐊ ᐊᐅᓚᑦᑎᔩᑦ ᐊᖏᔪᖅᑳᖏᓐᓄᑦ ᓂᐅᕐᕈᑎᖃᕐᓂᒧᑦ 

ᐊᑭᓕᐅᑕᐅᒐᔭᑦᑐᓄᑦ ᑖᓐᓇ ᑐᖓᓕᐊ ᒥᓂᔅᑕᐅᑉ ᑲᒪᒋᔭᓕᒃ ᐊᐅᓚᑕᐅᕙᒃᑐᓄᑦ ᐱᖁᔭᑎᒍ. 

 

ᑭᒡᒐᖅᑐᐃᖃᑕᐅᔪᖅ 

(7) ᐊᖏᔪᖅᑳᖑᔪᖅ ᐃᒪᐃᔪᓐᓇᖅᑐᖅ, ᑎᑎᖅᑲᖁᑎᒍ, ᑭᒡᒐᖅᑐᐃᓗᓂ 

ᓇᓪᓕᐊᒍᑐᐃᓐᓇᖓᓂ ᐊᖏᔪᖅᑳᖓᑕ ᐱᔪᓐᓇᐅᑎᖏᓐᓂᑦ ᐅᕝᕙᓘᓐᓃᑦ ᑲᒪᒋᔭᕆᐊᓕᖏᓐᓂᑦ 

ᐃᓚᖓᑎᒍ ᐱᖁᔭᐅᑉ ᑖᒃᑯᓄᖓ ᐃᖅᑲᓇᐃᔭᖅᑎᐅᔪᓄᑦ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ. 

 

ᐃᖅᑲᓇᐃᔭᖅᑏᑦ 

4. (1) ᐃᖅᑲᓇᐃᔭᖅᑏᑦ ᑕᐃᑲᓂ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ, ᐱᖃᓯᐅᑎᓪᓗᓂ 

ᐊᖏᔪᖅᑳᖓᓂ, ᑖᒃᑯᐊ ᐃᓚᒋᔭᐅᔪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. 

 

ᑐᖓᓕᐊ ᐊᖏᔪᖅᑳᖓᑕ 

(2) ᑖᒃᑯᐊ ᐱᔾᔪᑎᒋᓗᒋᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᒋᑦ ᐱᖁᔭᖅ, ᑖᓐᓇ ᑐᖓᓕᐊ 

ᐊᖏᔪᖅᑳᖓᑕ ᑕᐃᑲᓂ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ ᑖᒃᓱᒪ ᑐᖓᓕᐊᑕ ᒥᓂᔅᑕᐅᑉ 

ᑲᒪᒋᔭᓕ ᐊᐅᓚᑕᐅᓂᖏᓐᓄᑦ ᑖᒃᑯᐊ ᐱᖁᔭᐅᑦ. 

 

ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᐅᑎᖅᑕᖅᑐᑦ ᑮᓇᐅᔭᐃᑦ 

5. (1) ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᐅᑎᖅᑕᖅᑐᑦ ᑮᓇᐅᔭᐃᑦ ᑲᔪᓯᔪᑦ. 

ᑮᓇᐅᔾᔭᒃᓵᕆᔭᐅᔪᑦ ᓂᐅᕕᖅᑕᐅᕙᒃᑐᓄᑦ 

(2) ᑖᒃᑯᐊ ᒪᓕᓪᓗᒋᑦ ᑮᓇᐅᔭᑦ ᑖᒃᑯᐊ ᑐᖅᑯᖅᑕᐅᔭᕆᐊᓖᑦ ᑮᓇᐅᔭᖅᑖᕈᑕᐅᔪᑦ ᓄᓇᕘᑦ 

ᒐᕙᒪᒃᑯᓐᓄᑦ ᑕᐃᑲᓂ ᐅᑎᖅᑕᑐᓐᓄᑦ ᑮᓇᐅᔭᐃᑦ: 

(a) ᑮᓇᐅᔭᓕᒫᑦ ᐊᑭᓕᐅᑕᐅᕙᒃᑐᐃᑦ ᓂᐅᕕᖅᑕᐅᖃᑦᑕᑐᓐᓄᑦ 

ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ, ᐊᓯᖏᑦ ᐅᖅᓱᐋᓗᐃᑦ ᐊᒻᒪᓗ 

ᐃᓚᒃᓴᖏᑦ ᐱᓕᕆᐊᖑᔪᑦ ᑖᒃᑯᓇᖓ ᓂᐅᕐᕈᑎᖃᕐᓂᒧᑦ 

ᐊᑭᓕᐅᑕᐅᒐᔭᑦᑐᓄᑦ; 

(b) ᑮᓇᐅᔭᓕᒫᑦ ᐊᑭᓕᐅᑕᐅᕙᒃᑐᐃᑦ ᓂᐅᕕᖅᑕᐅᖃᑦᑕᑐᓐᓄᑦ ᐅᕝᕙᓘᓐᓃᑦ 

ᐃᓛᒃᑰᖓᑎᑕᐅᔪᑦ ᐊᓯᖏᓐᓂᑦ ᐊᑭᓕᓕᒫᓄᑦ ᐱᒋᔭᓄᑦ ᐱᓯᒪᔭᐅᔪᑦ 

ᓇᓗᓇᐃᒃᑯᑕᖓᑎᒍ ᐊᑎᖓᑕ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ 

ᑕᐃᑲᓂ ᑎᑎᕋᖅᓯᒪᔪᖅ ᐊᕕᒃᑐᖅᓯᒪᔪᓂ 3(3)(b)-ᒥᒃ. 

 

ᐊᐅᓚᑦᑎᔪᓐᓇᐅᑏᑦ 

(3) ᐃᓘᓐᓇᖏᑦ ᑲᑎᖅᓱᖅᑕᐅᔪᑦ ᐊᑭᓕᐅᑎᒥᓃᑦ ᐱᔾᔪᑎᒋᓗᒋᑦ ᐃᓚᓕᐅᑎᓯᒪᔪᑦ 

ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ ᑖᒃᑯᐊ ᐊᑭᓕᖅᑕᐅᓯᒪᔭᕆᐊᓖᑦ ᑕᐃᑲᙵ ᐅᑎᖅᑕᖅᑐᓄᑦ 

ᑮᓇᐅᔭᓂᒃ. 

 

ᐊᑭᑐᔫᑏᑦ ᐊᐅᓚᓂᕐᒧᑦ ᐊᑭᓕᐅᑏᑦ 

(4) ᑐᑭᓯᐅᒪᓇᕐᓂᖅᓴᐅᖁᓪᓗᒋᑦ, ᓇᓪᓕᐊᒍᑐᐃᓐᓇᖓᑕ ᐊᑭᑐᔫᑏᑦ ᐊᐅᓚᓂᕐᒧᑦ ᐊᑭᓕᐅᑏᑦ 

ᑖᒃᑯᐊ ᒪᓕᒃᑕᐅᔭᕆᐊᓖᑦ ᐱᔾᔪᑎᒋᓗᒋᑦ ᐃᓚᓕᐅᑎᓯᒪᔪᑦ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ 

ᐊᑭᓕᖅᑕᐅᓯᒪᔭᕆᐊᓖᑦ ᐅᑎᖅᑕᖅᑐᓄᑦ ᑮᓇᐅᔭᓂᒃ. 

 

ᑮᓇᐅᔭᖅᑖᕈᑕᐅᔪᑦ ᓯᕗᓂᖓᒍᑦ ᐊᑭᓕᖅᑕᐅᓂᖅ 

(5) ᑕᐃᒪᐃᒐᓗᐊᖅᑎᓪᓗᒍ ᑕᐃᑲᓂ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᑎᒍ, ᑖᓐᓇ 

ᐊᖏᔪᖅᑳᖑᔪᖅ ᐊᖓᕙᒋᐊᖅᓯᔪᓐᓇᖅᑐᖅ ᑮᓇᐅᔭᖅᑖᕐᕕᐅᒋᐊᓕᖕᓂᒃ ᑕᐃᑲᙵ ᐅᑎᖅᑕᖅᑐᓄᑦ 

ᑮᓇᐅᔭᓂᒃ ᑖᒃᑯᓂᖓ ᓂᐅᕕᓚᖓᔪᓄᑦ ᐅᖅᓱᐊᓗᓂᒃ ᐃᓚᒃᓴᖏᓐᓄᓪᓗ, ᐊᓯᖏᓐᓂᓗ 

ᐅᖅᓱᐋᓗᓐᓂᒃ ᐃᓚᒃᓴᐅᔪᓐᓂᓗ ᐊᒻᒪᓗ ᐱᓕᕆᐊᖑᔪᑦ ᓂᐅᕕᖅᑕᐅᓂᐊᖅᑎᓪᓗᒋᑦ ᑖᒃᑯᓇᖓ 

ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ. 

 

ᑮᓇᐅᔭᓕᐅᕈᑏᑦ ᐊᒻᒪᓗ ᑮᓇᐅᔭᓕᐅᙱᓗᐊᖅᑐᑦ 

(6) ᑮᓇᐅᔭᓕᐅᕈᑏᑦ ᐊᒻᒪᓗ ᑮᓇᐅᔭᓕᐅᙱᓗᐊᖅᑐᑦ ᑕᐃᑲᓂ ᐅᑎᖅᑕᖅᑐᓄᑦ ᑮᓇᐅᔭᓂᒃ 

ᑖᒃᑯᐊ ᑮᓇᐅᔭᖅᑖᕐᕕᐅᒋᐊᓖᑦ ᐅᕝᕙᓘᓐᓃᑦ ᐊᑭᓕᒃᓴᑖᖅᑎᑕᐅᓗᑎᒃ ᐊᖏᕈᑎᐅᓯᒪᔪᒥ ᐅᑎᖅᑕᖅᑐᑦ 

ᑮᓇᐅᔭᑦ ᐱᖁᔭᑎᒍ. 

 

ᖁᔭᓈᖅᑕᐅᔪᑦ − ᐊᖏᔪᖅᑳᖓᓄᑦ 

6. (1) ᑕᐃᒪᐃᒐᓗᐊᖅᑎᓪᓗᒍ ᑕᐃᑲᓂ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᑎᒍ, ᑖᓐᓇ 

ᐊᖏᔪᖅᑳᖑᔪᖅ ᖁᔭᓈᖅᓯᔪᓐᓇᕐᑐᖅ ᑖᒃᑯᓂᖓ 

(a) ᐊᑭᓕᒃᓴᐅᔪᓂᒃ ᐅᕝᕙᓘᓐᓃᑦ ᐊᑭᓖᒋᐊᖃᓐᓂᕋᑕᐅᓗᑎᒃ ᑖᒃᑯᓄᖓ 

ᐅᑎᖅᑕᖅᑐᓄᑦ ᑮᓇᐅᔭᓂᒃ ᑖᒃᑯᐊ ᐊᑭᓕᒃᓴᓖᑦ ᐅᕝᕙᓘᓐᓃᑦ 

ᐊᑭᓖᒋᐊᖃᕐᓂᖏᓐᓄᑦ ᐅᖓᑖᓅᖏᑐᖅ $20,000-ᓂᒃ; ᐅᕝᕙᓘᓐᓃᑦ 

(b) ᓇᓪᓕᐊᒍᑐᐃᓐᓇᖅ ᐊᑭᓕᓖᒫᑦ ᐱᒋᔭᓄᑦ ᐱᓯᒪᔭᐅᔪᑦ ᓇᓗᓇᐃᒃᑯᑕᓖᑦ 

ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᑦ ᑖᒃᑯᐊ ᐊᑭᖏᒋᔭᖏᑕ ᐱᖁᑎᐅᔪᑦ 

ᖁᔭᓈᖅᑕᐅᓗᑎᒃ ᐅᖓᑖᓅᖏᑐᖅ $100,000−ᓂᒃ. 

 

ᖁᔭᓈᖅᑕᐅᔪᑦ − ᑮᓇᐅᔭᓂᒃ ᐊᐅᓚᑦᓯᔪᑦ ᑲᑎᒪᔨᖏᓐᓄᑦ 

(2) ᑕᐃᒪᐃᒐᓗᐊᕐᑎᓪᓗᒍ ᑕᐃᑲᓂ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᑎᒍ, ᑖᒃᑯᐊ 

ᑮᓇᐅᔭᓂᒃ ᐊᐅᓚᑦᓯᔪᑦ ᑲᑎᒪᔨᖏᑦ ᐃᒪᐃᔪᓐᓇᕐᑐᑦ, ᐱᖁᔨᕗᖔᕈᑎᖏᓐᓂᒃ ᑖᒃᓱᒪ ᐊᖏᔪᖅᑳᖓᑕ, 

ᖁᔭᓈᑕᐅᖁᓪᓗᒋᑦ ᑖᒃᑯᐊ 

(a) ᐊᑭᓕᒃᓴᐅᔪᓂᒃ ᐅᕝᕙᓘᓐᓃᑦ ᐊᑭᓖᒋᐊᖃᓐᓂᕋᑦᑕᐅᓗᑎᒃ ᑖᒃᑯᓄᖓ 

ᐅᑎᖅᑕᖅᑐᓄᑦ ᑮᓇᐅᔭᓂᒃ ᐊᑭᓕᒃᓴᓖᑦ ᐊᑭᓖᒋᐊᖃᕐᓂᖏᓐᓄᑦ 

ᐅᖓᑖᓅᙱᑐᖅ $20,000-ᓂᒃ; ᐅᕝᕙᓘᓐᓃᑦ 

(b) ᓇᓪᓕᐊᒍᑐᐃᓐᓇᖓᑕ ᐊᑭᓕᓖᒫᑦ ᐱᒋᔭᓄᑦ ᐱᓯᒪᔭᐅᔪᑦ ᓇᓗᓇᐃᒃᑯᑕᓖᑦ 

ᐊᑎᖓᑕ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᑦ ᑖᒃᑯᐊ ᐊᑭᒋᔭᖏᑕ 

ᐊᑭᓕᓕᒫᓄᑦ ᐱᒋᔭᓄᑦ ᖁᔭᓈᖅᑕᐅᓗᑎᒃ ᐅᖓᑖᓅᙱᑐᖅ 

$100,000−ᓂᒃ. 

 

ᑭᒡᓕᖃᖅᑎᑕᐅᔪᑦ 

(3) ᐊᑭᓕᓖᒫᑦ ᐱᒋᔭᑦ, ᐊᑭᓕᒃᓴᐅᔪᓂᒃ ᐅᕝᕙᓘᓐᓃᑦ ᐊᑭᓕᐅᑕᐅᒋᐊᖃᖅᑐᓄᑦ 

ᒪᓕᒋᐊᖃᕈᑕᐅᔪᓂᑦ ᑭᓯᐊᓂ ᑎᑎᖅᑲᓕᐅᕐᓗᑎᑦ ᐃᓚᖓᑎᒍ ᑭᓯᐊᓂ ᑖᓐᓇ ᐊᖏᔪᖅᑳᖑᔪᖅ 

ᐃᓱᒪᒋᓗᓂᐅ ᑖᒃᑯᐊ ᐊᑭᓕᓖᒫᑦ ᐱᒋᔭᖏᑕ, ᐊᑭᓕᒃᓴᐅᔪᓂᒃ ᐅᕝᕙᓘᓐᓃᑦ 

ᐊᑭᓕᐅᑕᐅᒋᐊᖃᖅᑐᓄᑦ ᐊᑐᒐᒃᓴᐅᒍᓐᓃᑐᐊᖅᐸᑕ, ᓴᓇᒐᒃᓴᐅᒍᓐᓃᑐᐊᖅᐸᑕ ᐅᕝᕙᓘᓐᓃᑦ 

ᓇᓪᓕᐅᑯᒫᒐᒃᓴᐅᒍᓐᓃᖅᐸᑕᓘᓐᓃᑦ. 

 

ᐊᑭᖃᖅᑎᑕᐅᓕᐊᖑᓯᒪᔪᐃᑦ 

7. (1) ᐊᑐᐊᒐᖓᓂ ᐃᓚᒃᑲᓐᓂᖓᓂ (2)-ᒥᒃ, ᑖᒃᑯᐊ ᑮᓇᐅᔭᓂᒃ ᐊᐅᓚᑦᓯᔪᑦ ᑲᑎᒪᔨᖏᑦ 

ᐊᖏᕈᑎᖃᕐᓂᐊᖅᑐᑦ ᑖᒃᑯᓂᖓ ᐊᑭᒃᓴᕆᓂᐊᖅᑕᖏᓐᓂᑦ ᑖᒃᑯᓄᖓ ᐅᖅᓱᐊᓗᓕᕆᓂᕐᒧᑦ 

ᐃᓚᒃᓴᖏᓪᓗ, ᐊᓯᖏᓪᓗ ᐅᖅᓱᐋᓗᐃᑦ ᐃᓚᒃᓴᖏᓐᓂᓗ ᐊᒻᒪᓗ ᐱᓕᕆᐊᖑᔪᑦ ᓂᐅᕕᖅᑕᐅᔪᐃᑦ 

ᑖᒃᑯᓇᖓ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ. 

 

ᐊᔾᔨᒌᙱᑐᐃᑦ ᐊᑭᖃᖅᑎᑕᐅᓕᐊᖑᓯᒪᔪᑦ 

(2) ᐊᑭᖃᖅᑎᑕᐅᓕᐊᖑᓯᒪᔪᐃᑦ ᐊᖏᕈᑕᐅᓯᒪᔪᑦ ᐃᓚᒃᑲᓐᓂᖓᓂ (1)-ᒥᒃ ᑖᒃᑯᐊ 

ᐊᔾᔨᒌᙱᑐᐃᑦ ᓄᓇᓕᖕᓄᑦ ᐅᕝᕙᓘᓐᓃᑦ ᓇᓪᓕᐊᒎᓯᒪᔪᑦ ᖃᓂᒋᔭᖓᑕ ᓯᓚᑖᓂᒃ ᓄᓇᓕᖕᓂᒃ. 

 

ᐃᓗᐃᒃᑲᐅᓗᑎᑦ ᐅᖅᓱᐋᓗᐃᑦ ᓂᐅᕕᖅᑕᐅᕙᒃᑐᐃᑦ 

(3) ᐊᖏᔪᖅᑳᖑᔪᖅ ᐃᒪᐃᔪᓐᓇᖅᑐᖅ, ᑕᐃᑲᓂ ᐃᓚᒃᑲᓐᓂᖓᓂ 3(3)-ᒥᒃ, 

ᑳᓐᑐᓛᑖᖃᓯᐅᑎᓗᑎᒃ ᑖᒃᑯᓂᖓ ᐃᓗᐃᒃᑲᐅᓗᑎᒃ ᓂᐅᕕᖅᑕᐅᒍᓐᓇᕐᓗᑎᒃ ᑖᒃᑯᐊ ᐅᖅᓱᐋᓗᐃᑦ 

ᐃᓚᑦᓴᖏᓪᓗ, ᐊᓯᖏᓪᓗ ᐅᖅᓱᐋᓗᐃᑦ ᐃᓚᒃᓴᖏᓐᓂᓗ ᐊᒻᒪᓗ ᐱᓕᕆᐊᖑᔪᑦ 

ᐊᑭᖃᖅᑎᑕᐅᓕᐊᖑᓯᒪᔪᑦ ᐊᓯᒃᑲᓐᓂᐊᒍ ᐊᑭᖃᖅᑎᓕᐊᖑᓯᒪᔪᓂ ᐃᓚᒃᑲᓐᓂᖓᓂ (1)-ᒥᒃ ᐅᑯᐊ 

ᒪᓕᓪᓗᒋᑦ ᑎᒥᖁᑎᓕᐊᖑᓯᒪᔪᑦ 

(a) ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᓐᓄᑦ ᐊᒻᒪᓗ 

ᓇᖕᒥᓂᖁᑎᓕᖕᓄᑦ; 

(b) ᐊᑐᖅᑐᐊᖅᑐᐃᑦ ᑖᒃᑯᓄᖓ ᐃᓗᐃᒃᑲᐅᓗᒋᑦ ᐅᖅᓱᐋᓗᐃᑦ ᓄᓇᖁᑎᒥᒃ 

ᐃᓂᒋᔭᐅᔪᒥᒃ ᑖᒃᑯᓄᖓ ᐱᓯᒪᔭᐅᔪᑦ ᓇᓗᓇᐃᒃᑯᑕᖃᖅᑐᒧᑦ ᐊᑎᖓᑕ 

ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ. 

 

ᐊᖏᔪVᖅᑳᖑᔫᑉ ᐊᑐᓕᖁᔭᖏᑦ 

(4) ᐊᖏᔪᖅᑳᖑᔪᖅ ᐃᒪᐃᔪᓐᓇᖅᑐᖅ, ᖃᖓᑐᐃᓐᓇᓕᒫᑦᓯᐊᖅ, ᐊᑐᓕᖅᑎᑦᑎᔪᓐᓇᖅᑐᖅ 

ᐋᖅᑭᒋᐊᖅᑕᐅᔪᓂᒃ ᑖᒃᑯᓂᖓ ᐊᑭᖃᖅᑎᑕᐅᓕᐊᖑᓯᒪᔪᓂᒃ. 

 

ᒪᓕᒐᒃᑎᒍ ᑎᑎᕋᖅᑕᐅᓯᒪᔪᑦ ᐱᖁᔭᖅ 

(5) ᑕᐃᑲᓂ ᒪᓕᒐᒃᑎᒍ ᑎᑎᕋᖅᑕᐅᓯᒪᔪᑦ ᐱᖁᔭᖓᓐᓂᒃ ᐅᑯᐊ ᑐᕌᖓᙱᑐᐃᑦ 

ᐊᑭᖃᖅᑎᑕᐅᓕᐊᖑᓯᒪᔪᐃᑦ ᐊᖏᕈᑕᐅᓯᒪᔪᓂ ᐃᓚᖓᑎᒍ. 

 

ᑐᓗᖅᑕᕈᑕᐅᔪᑦ ᐱᔨᑦᓯᕋᕐᓂᐅᔪᒧᑦ 

8. (1) ᑕᐃᑲᓂ ᐃᓂᒋᔭᐅᔪᒥᒃ ᐊᑐᖅᑕᐅᔪᑦ ᑖᒃᑯᓄᖓ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ, 

ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᖅ ᐊᕕᒃᑐᖅᓯᒪᔪᓂᑦ ᐃᓂᒋᔭᑦ, ᓱᕋᖅᑎᖅᓯᒪᔪᐃᓪᓘᓐᓃᑦ, ᐅᕝᕙᓘᓐᓃᑦ 

ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᐊᓯᖏᓪᓗ ᐅᖅᓱᐋᓗᐃᑦ ᓇᓗᓇᐃᒃᑯᑕᖃᖅᑐᐃᑦ ᐊᑎᖓᑎᒍ 

ᐅᕝᕙᓘᓐᓃᑦ ᑐᕌᖓᔪᒧᑦ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ ᔭᒐᕐᒪᑕ, ᑭᖑᕙᓪᓗᓂ 

ᐅᕝᕙᓘᓐᓃᑦ ᐊᑐᒐᑦᔭᐅᖏᑐᐊᖅᐸᑦ, ᐊᒻᒪᓗ  ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ 

ᐊᑐᐃᓐᓇᐅᖏᑐᐊᖅᐸᑕ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᐅᕝᕙᓘᓐᓃᑦ ᐊᓯᖏᓐᓂ 

ᐅᖅᓱᐊᓘᑎᓂᒃ, ᑖᒃᑯᐊ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᑦ ᐃᒪᐃᔪᓐᓇ6ᑐᑦ, ᐱᔾᔪᑎᒋᓗᒋᑦ 

ᐊᑭᖏᑦ ᐊᒻᒪᓗ ᖃᓄᐃᓕᖓᓂᖏᓐᓄᑦ, 

(a) ᐋᖅᑭᒃᑕᐅᑦᓴᐅᑎᒋᓪᓗᑎᒃ; ᐊᒻᒪᓗ 

(b) ᐅᑕᖅᑭᑎᑕᐅᔪᑦ ᐋᖅᑭᒃᑕᐅᒍᑎᖏᑦ, ᐃᓘᓐᓇᖏᓐᓂᒃ ᑲᔪᓯᔪᓐᓇᖅᐸᑕ 

ᐊᑐᐃᓐᓇᐅᒍᑎᖏᑦ ᑖᒃᑯᐊ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᐅᕝᕙᓘᓐᓃᑦ 

ᐊᓯᖏᓐᓂ ᐅᖅᓱᐋᓘᑎᓂᒃ ᓇᓪᓕᐊᒍᑐᐃᓐᓇᖅ ᐊᑐᐃᓐᓇᐅᔪᖃᕐᒪᖔᑦ, 

ᑭᓯᐊᓂ ᐊᓯᖏᓂᒃ ᐊᑐᐃᓐᓇᐅᔪᖃᖅᐸᑦ. 

 

ᐸᓯᔭᒃᓴᐅᔪᓐᓇᕐᓂᖏᑦ ᑖᒃᑯᐊ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ ᓄᓇᕗᑦ ᒐᕙᒪᒃᑯᓐᓄᑦ 

(2) ᓇᓪᓕᐊᑐᐃᓐᓇᖏᑦ ᑖᒃᑯᐊ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᑦ ᑖᒃᑯᐊᓘᓐᓃᑦ 

ᓄᓇᕗᑦ ᒐᕙᒪᒃᑯᖏᑦ ᐸᓯᔭᒃᓴᓕᐋᒍᕈᓐᓇᑐᑦ ᓇᓪᓕᐊᒍᑐᐃᓐᓇᖓᑕ ᐃᓚᒋᔭᐅᔫᑉ 

ᐊᓕᒃᓴᖃᕐᕕᒋᔭᖓᓄᑦ ᑮᓇᐅᔭᑦ ᔭᒐᑕᐅᔪᑦ ᐅᕝᕙᓘᓐᓃᑦ ᐊᑐᐃᓐᓇᐅᖏᓐᓂᖏᓐᓄᑦ ᐱᔾᔪᑎᖃᖅᑐᑎᒃ 

ᑭᓇᑐᐃᓐᓇᖅ ᐃᓄᒃ ᐱᔾᔪᑎᖓᑕ ᐊᑐᓐᓇᐅᓂᖏᑯᓂ ᐱᓕᕆᐊᕆᔭᐅᒋᐊᓕᖕᓂᒃ, ᑖᒃᑯᓄᖓ 

ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ ᐊᐅᓚᑕᐅᒋᐊᓕᖕᓄᑦ ᐊᖏᕈᑕᐅᓯᒪᔪᒃᑯᑦ ᑕᐃᑲᓂ 

ᐃᓚᒃᑲᓐᓂᖓᓂ (1)-ᒥᒃ. 



 

8 
 

 

ᐸᓯᔭᒃᓴᐅᔪᒃᓴᐃᑦ 

9. ᐃᖅᑲᖅᑐᐃᔾᔪᑕᐅᓂᐊᖏᓚ ᓱᓕᙱᑐᓂᒃ ᑖᑦᓱᒧᖓ ᐊᖏᔪᖅᑳᒧᑦ, ᑖᓐᓇ ᐃᖅᑲᓇᐃᔭᖅᑐᖅ 

ᑕᐃᑲᓂ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ ᐅᕝᕙᓘᓐᓃᑦ ᑭᓇᑐᐃᓐᓇᖅ ᐃᓄᒃ 

ᐃᓇᖏᖅᓯᑲᐃᓐᓇᖅᑐᖅ ᐅᕝᕙᓘᓐᓃᑦ ᑭᒡᒐᑐᐃᔪᒃ ᑖᒃᓱᒥᖓ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ 

ᐅᕝᕙᓘᓐᓃᑦ ᐊᖏᔪᖅᑳᖑᔪᒧᑦ ᐃᓚᖓᑎᒍ ᐱᖁᔭᐅᑉ ᐅᕝᕙᓘᓐᓃ ᒪᓕᒐᕋᓛᑎᒍ ᑖᒃᑯᓄᖓ 

ᓇᓪᓕᐊᒍᑐᐃᓐᓇᖓᑕ ᐱᓕᕆᔪᖃᖅᑎᓪᓗᒍ ᐅᕝᕙᓘᓐᓃᑦ ᑕᒻᒪᖅᑐᖃᖅᑎᓪᓗᒍ ᑕᐃᒫ, 

ᐃᓇᖏᖅᓯᔪᖅ ᐱᓇᓱᑦᓯᐊᕋᓗᐊᖅᑎᓗᒍ, ᐅᑉᐱᒋᔭᖃᕐᓗᓂ ᑲᒪᒋᔭᖃᖅᑐᒧᑦ ᐅᕝᕙᓘᓐᓃᑦ 

ᐱᔪᓐᓇᐅᑎᖃᖅᑎᑕᐅᔪᑦ ᒪᓕᒃᑕᐅᒋᐊᖃᖅᐸᒃᑐᓄᑦ. 

 

ᐊᕐᕌᒍᑕᒫᑦ ᐅᓂᒃᑳᓕᐊᖑᓯᒪᔪᑦ 

10. ᑕᐃᒪ ᐃᓚᒋᔭᐅᔪᓄᑦ ᐊᕐᕌᒍᑕᒫᑦ ᐅᓂᒃᑳᓕᐊᖑᔪᓂ ᐃᓚᖓᑎᒍ 96-ᒥᒃ ᑕᐃᑲᓂ ᑮᓇᐅᔭᐃᑦ 

ᐊᐅᓚᑕᐅᓂᖏᓐᓄᑦ ᐱᖁᔭᑎᒍ, ᑖᒃᑯᐊ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ 

ᐸᕐᓇᐅᑎᓕᐅᕐᓗᑎᒃ ᐊᒻᒪᓗ ᑐᓂᓯᓪᓗᑎᒃ ᒪᓕᓪᓗᒋᑦ ᑐᓴᐅᒪᔾᔪᑎᓂᑦ: 

(a) ᐅᓂᒃᑳᓕᐊᖑᓯᒪᔪᒥ ᐊᕐᕌᒍᑕᒫᖅᓯᐅᑎᓂᒃ ᐊᐅᓚᓂᕆᔭᖏᑕ 

ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ; 

(b) ᓇᓗᓇᐃᖅᑕᐅᓗᑎᒃ ᓇᓪᓕᐊᒍᑐᐃᓐᓇᖏᑦ ᖁᔭᓈᖅᑕᐅᔪᕕᓃᑦ 

ᐃᓚᖓᑎᒍ 6-ᒥᒃ; 

(c) ᐃᓚᒋᔭᖓᑕ ᑮᓇᐅᔭᑦ ᓇᓗᓇᐃᖅᓯᒪᔪᐃᑦ, 

(i) ᓇᓪᓕᐊᑐᐃᓐᓇᑦ ᑮᓇᐅᔭᓕᕆᓂᐅᑦ ᐊᑐᖅᑕᐅᔪᑦ ᑖᒃᑯᓄᖓ 

ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ ᑖᒃᑯᓇᖓ ᓄᓇᕗᑦ 

ᒐᕙᒪᒃᑯᖏᓐᓄᑦ, ᐊᒻᒪᓗ 

(ii) ᐊᑭᓪᓚᕆᖏᑦ ᐅᕝᕙᓘᓐᓃᑦ ᐊᑭᒋᒐᔭᖑᐊᖅᑕᖏᑦ 

ᐱᓕᕆᐊᖑᔭᕆᐊᓖᑦ ᐊᑐᖅᑕᐅᔪᒃᓴᐃᑦ ᐊᑭᖃᖅᑎᓐᓇᒋᑦ ᐅᕝᕙᓘᓐᓃᑦ 

ᐊᑭᑭᓐᓂᓴᐅᓪᓗᑎᒃ ᑖᒃᑯᓇᖔᖅᑐᖅ ᓂᐅᕐᕈᑎᖃᕐᓂᒧᑦ 

ᐊᑭᓕᐅᑕᐅᒐᔭᑦᑐᓄᑦ ᐃᓚᓕᐅᑎᓯᒪᔪᑦ ᑖᒃᑯᓄᖓ ᓄᓇᕗᑦ 

ᒐᕙᒪᒃᑯᖏᓐᓄᑦ. 

 

ᒪᓕᒐᕋᓛᑦ 

11. ᑖᓐᓇ ᑲᒥᓯᓇ ᑕᐃᑯᖓ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᒪᓕᒐᕋᓛᓕᐅᔪᓐᓇᖅᑐᑦ 

(a) ᐃᓱᒪᒋᓪᓗᒋᑦ ᐊᓯᖏᑦ ᐱᓕᕆᐊᕆᔭᐅᕙᒃᑐᐃᑦ ᑖᒃᓱᒪ ᓂᐅᕐᕈᑎᖃᕐᓂᒧᑦ 

ᐊᑭᓕᐅᑕᐅᒐᔭᑦᑐᓄᑦ ᐱᔪᓐᓇᐅᑎᖃᖅᑎᐸᑦᑕᖏᑦ 

ᐱᓕᕆᐋᖃᓪᓕᕆᓂᐊᖅᑐᒧᑦ; ᐊᒻᒪᓗ 

(b) ᐊᑐᓕᖁᔭᐅᔪᑦ ᑖᒃᑯᓇᖓ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ, 

ᐃᓱᒪᒋᓗᒋᑦ ᐊᖏᕈᑕᐅᓯᒪᔪᑦ ᐊᒻᒪᓗ ᑕᐅᖅᓰᓂᖅ ᑮᓇᐅᔭᑎᒍ 

ᐅᖃᐅᓯᐅᓯᒪᔪᑦ ᑕᐃᑲᓂ ᐃᓚᒃᑲᓐᓂᖓᓂ 3(4)-ᒥᒃ, ᑖᒃᑯᐊ 

ᒪᓕᒍᑎᖃᕐᓗᑎᒃ ᑎᑎᕋᖅᑕᐅᔭᕆᐊᓕᖕᓂᒃ ᐊᒻᒪᓗ ᖃᓄᐃᓕᖓᓂᖏᓐᓄᑦ 

ᐃᓱᒪᒋᓪᓗᒋᑦ ᓇᓪᓕᐊᒍᑐᐃᓐᓇᖓᑕ ᐊᖏᕈᑎᐅᓯᒪᔪᓂᑦ ᐊᒻᒪᓗ ᑕᐅᖅᓰᓂᖅ 

ᑮᓇᐅᔭᑎᒍ, ᐱᖃᓯᐅᑎᔪᑦ ᖁᕝᕙᓯᕐᓂᕐᐹᖓᑕ ᑮᓇᐅᔾᔭᓴᖅᑖᕈᑎᐅᔪᓐᓇᖅᑐᑦ 

ᑖᒃᑯᑎᒎᓇ ᐊᓯᖏᑦ ᑎᒥᐅᔪᓄᑦ ᐊᖏᕈᑎᓕᖕᓄᑦ ᐊᒻᒪᓗ ᑕᐅᖅᓰᓂᖅ 

ᑮᓇᐅᔭᑎᒍ. 

 

ᐊᓯᔾᔨᖅᑕᐅᕙᓪᓕᐊᓂᖏᑦ 

 

ᐊᑭᓕᓖᒫᑦ ᐱᒋᔭᑦ − ᐃᓱᒪᓕᐊᖑᓯᒪᔪᑦ 

12. (1) ᑖᓐᓇ ᐊᑐᓕᖅᑎᑕᐅᓚᖓᑎᓪᓗᒍ ᐱᖁᔭᖅ, ᑖᓐᓇ ᒪᓕᓪᓗᒍ ᐊᑭᓕᓖᒫᑦ ᐱᒋᔭᓄᑦ 

ᐃᓱᒪᓕᐊᖑᓯᒪᔪᑦ ᑖᒃᑯᓄᖓ ᐱᓯᒪᔭᐅᓕᖅᑎᓪᓗᒋᑦ ᑖᒃᑯᓄᖓ ᓇᓗᓇᐃᒃᑯᑕᖃᕐᑐᒧᑦ ᐊᑎᖓᑕ 

ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ: 

(a) ᓇᓪᓕᐊᒍᑐᐃᓐᓇᖏᑦ ᐊᑭᓕᓖᒫᑦ ᐱᒋᔭᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑖᒃᑯᐊ 

ᓂᐅᕕᐊᒥᓂᐅᔪᑦ ᑮᓇᐅᔭᐅᔪᓄᑦ ᑖᒃᑯᓇᖓ ᐅᖅᓱᐊᓗᓕᕆᓂᕐᒧᑦ 

ᐃᓚᒃᓴᖏᓪᓗ ᐅᑎᖅᑕᖅᑐᑦ ᑮᓇᐅᔭᖓᓐᓄᑦ ᑭᖑᓂᐊᒍ ᐊᑐᓕᖅᑎᑕᐅᑎᓪᓗᒍ 

ᑖᑦᓱᒪ ᐱᖁᔭᐅᑦ; 

(b) ᓇᓪᓕᐊᒍᑐᐃᓐᓇᖏᑦ ᐊᑭᓕᓖᒫᑦ ᐱᒋᔭᓄᑦ ᑖᒃᑯᓄᖓ ᓄᓇᕗᑦ 

ᒐᕙᒪᒃᑯᖏᓐᓄᑦ ᑖᒃᑯᐊ, ᑕᕝᕙᓴᐃᓐᓇᖅ ᑭᖑᓂᐊᒍ ᐊᑐᓕᖅᑎᑕᐅᑎᓪᓗᒍ  

ᑖᑦᓱᒪ ᐱᖁᔭᐅᑦ, ᓂᕈᐊᖅᑕᐅᓯᒪᔪᐃᑦ ᐊᑭᓕᓖᒫᑦ ᐱᒋᔭᓄᑦ 

ᓇᓗᓇᐃᖅᑕᐅᓗᑎᒃ ᐱᓯᒪᔭᐅᓂᖏᑦ ᑖᒃᑯᓇᖓ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᓐᓄᑦ ᐊᑐᖅᑕᐅᑎᓪᓗᒋᑦ ᑖᒃᑯᓇᖓ ᐅᖅᓱᐊᓗᓕᕆᓂᕐᒧᑦ 

ᐃᓚᒃᓴᖏᓪᓗ ᐃᖅᑲᓇᐃᔭᕐᕕᖓᓐᓂᒃ; 

(c) ᓇᓪᓕᐊᒍᑐᐃᓐᓇᖅ ᐊᓯᖏᑎᒍ ᐊᑭᓕᓖᒫᑦ ᐱᒋᔭᓄᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐱᓯᒪᔭᐅᑦᓴᐅᑎᒋᓪᓗᑎᒃ ᑭᖑᓂᐊᒍ ᐊᑐᓕᖅᑎᑕᐅᑎᓪᓗᒍ 

ᑖᑦᓱᒪ ᐱᖁᔭᐅᑦ ᓂᕈᐊᖅᑕᐅᓯᒪᔪᐃᑦ ᒥᓂᔅᑕᕐᒧᑦ ᑖᒃᑯᐊ ᐊᑭᓕᓖᒫᑦ ᐱᒋᔭᓄᑦ 

ᐱᓯᒪᔭᐆᓪᓗᑎᑦ ᓇᓗᓇᐃᒃᑯᑕᖃᕐᑐᒧᑦ ᐊᑎᖓᑕ ᓂᐅᕐᕈᑎᖃᕐᓂᒧᑦ 

ᐊᑭᓕᐅᑕᐅᒐᔭᑦᑐᓄᑦ. 

 

ᐊᑭᓕᓖᒫᑦ ᐱᒋᔭᓄᑦ − ᐊᓯᖏᓐᓄᓗ 

(2) ᑐᑭᓯᐅᒪᓇᕐᓂᖅᓴᐅᓂᐋᖁᓪᓗᒋᑦ, ᓯᕗᓂᐊᒍ ᐊᑭᓕᓖᒫᑦ ᐱᒋᔭᓄᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᑖᒃᑯᐊ ᓂᕈᐊᖅᑕᐅᑐᐃᓐᓇᕆᐊᓖᑦ ᐱᓯᒪᔭᐅᓂᖏᑦ ᓇᓗᓇᐃᒃᑯᑕᖃᖅᑐᒧᑦ 

ᐊᑎᖓᑕ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ ᐊᖏᕈᑎᐅᓯᒪᔪᓂ ᑎᑎᕋᖅᓯᒪᔪ 

ᐊᕕᒃᑐᖅᓯᒪᔪᓂ 3(3)(d)-ᒥᒃ. 

 

ᐃᓛᒃᑰᖓᑎᑕᐅᔪᑦ 

(3) ᑐᑭᓯᐅᒪᓇᕐᓂᖅᓴᐅᓂᐋᖁᓪᓗᒋᑦ, ᐊᑭᓕᓖᒫᑦ ᐱᒋᔭᓄᑦ ᐃᓱᒪᓕᐊᖑᓯᒪᔪᑦ ᑖᒃᑯᓄᖓ 

ᐱᓯᒪᑦᓯᔨᐅᔪᓄᑦ ᓇᓗᓇᐃᒃᑯᑕᖃᖅᑐᒧᑦ ᐊᑎᖓᑕ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ 

ᐃᓚᒃᑲᓐᓂᖓᓂ (1)-ᒥᒃ ᑖᒃᑯᐊ ᐃᓛᒃᑰᖓᑎᑕᐅᔪᑦ ᐊᔾᔨᓴᐃᓐᓇᖏᓐᓂᒃ ᒪᓕᒍᑎᖃᖅᑐᐃᑦ 

ᑖᒃᑯᓂᖓ ᓇᓪᓕᐊᒍᑐᐃᓐᓇᖏᓂ ᐊᓯᖏᓐᓂᒃ ᐊᑭᓕᓖᒫᑦ ᐱᒋᔭᓄᑦ ᐱᓯᒪᑦᓯᔨᐅᔪᓄᑦ 

ᓇᓗᓇᐃᒃᑯᑕᖃᕐᑐᒧᑦ ᐊᑎᖓᑕ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ. 

 



 

10 
 

ᐃᖅᑲᓇᐃᔭᖅᑏᑦ 

(4) ᐊᑐᓕᖅᑎᑕᐅᓚᖓᑎᓪᓗᒍ ᑖᓐᓇ ᐱᖁᔭᖅ ᐊᒻᒪᓗ ᐊᑐᐊᖅᓯᒪᔪᖅ ᑕᐃᑲᓂ ᒐᕙᒪᒃᑯᑦ 

ᐃᖅᑲᓇᐃᔭᕐᕕᖏᓐᓄᑦ ᐱᖁᔭᑎᒍ, ᑖᒃᑯᐊ ᐃᖅᑲᓇᐃᔭᖅᑏᑦ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ 

ᐃᖅᑲᓇᐃᔭᕐᕕᖓᓐᓂᒃ ᑖᒃᑯᓄᖓ ᓄᓇᓕᓐᓂ ᒐᕙᒪᒃᑯᓂᓪᓗ ᐊᒻᒪᓗ ᐱᔨᑦᓯᕋᖅᑎᒃᑯᓐᓄᑦ 

ᑕᕝᕙᓴᐃᓐᓇᖅ ᑭᖑᓂᐊᒍ ᐊᑐᓕᖅᑎᑕᐅᑎᓪᓗᒍ ᑖᑦᓱᒪ ᐱᖁᔭᐅᑦ ᐃᓱᒪᓕᐊᖑᓯᒪᔪᑦ 

ᐃᖅᑲᓇᐃᔭᖅᑎᓄᑦ ᑖᒃᑯᓄᖓ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ, ᐊᑐᐊᒐᖏᑦ ᐊᔾᔨᓴᐃᓇᖏᑦ 

ᑐᑭᖏᑦ ᐊᒻᒪᓗ ᖃᓄᐃᓕᖓᒋᐊᖃᕐᓂᖏᑦ ᐃᖅᑲᓇᐃᔭᖅᑐᐃᑦ. 

 

ᑐᖏᓕᕇᑎᑕᐅᑲᓐᓂᖅᑐᐃᑦ 

(5) ᑐᑭᓯᐅᒪᓇᕐᓂᖅᓴᐅᓂᐋᖁᓪᓗᒋᑦ, ᐱᑕᖃᙱᑐᖅ ᑕᕝᕙᓂ ᑎᑎᕋᖅᓯᒪᔪ 

ᐊᕕᒃᑐᖅᓯᒪᔪᓂ (4)-ᒥᒃ ᓄᖅᑲᖁᔨᓪᓗᑎᒃ ᑐᖏᓕᕇᑎᑕᐅᑲᐃᓐᓇᓂᐅᔪᒥᒃ ᐅᕝᕙᓘᓐᓃᑦ 

ᐊᓯᔾᔩᖁᔨᓪᓗᑎᒃ ᑐᑭᖏᓐᓂᒃ ᐊᒻᒪᓗ ᖃᓄᐃᓕᖓᒋᐊᖃᕐᓂᖏᓐᓄᑦ ᐃᖅᑲᓇᐃᔭᖅᑏᑦ 

ᐱᔭᕇᖅᓯᒪᔪᓂᒃ ᑖᒃᑯᐊ ᐊᖏᕈᑕᐅᓯᒪᔪᓂᑦ ᑕᐃᑲᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐱᖁᔭᖅ. 

 

ᐊᐅᓚᓂᖏᑦ ᑳᓐᑐᓛᖃᖅᑐᓄᑦ 

(6) ᐊᑐᓕᖅᑎᑕᐅᓚᖓᑎᓪᓗᒍ ᑖᓐᓇ ᐱᖁᔭᖅ, ᐊᖏᔪᖅᑳᖓ ᐊᐅᓚᑦᓯᔨᓐᓄᑦ, 

ᑭᒡᒐᑐᐃᓪᓗᓂ ᓄᓇᕗᑦ ᒐᕙᒪᒃᑯᖏᓄᑦ, ᓇᓪᓕᐊᒍᑐᐃᓐᓇᖓ ᑳᓐᑐᓛᓖᑦ ᓄᓇᕘᑦ ᒐᕙᒪᖓᑎᒍ 

ᐊᒃᑐᖅᑕᐅᓂᖃᓚᐅᖅᑐᑦ ᑕᕝᕙᓴᐃᓐᓇᖅ ᑭᖑᓂᐊᒍ ᐊᑐᓕᖅᑎᑕᐅᑎᓪᓗᒍ ᑖᑦᓱᒪ ᐱᖁᔭᐅᑦ 

ᑖᒃᑯᓄᖓ 

(a) ᐊᑭᓕᐅᑎᐅᕙᒃᑐᓄᑦ ᐊᑭᓕᐅᑎᐅᕙᒃᑐᓄᑦ ᐅᕝᕙᓘᓐᓃᑦ ᑕᐃᑲᖔᖅᑐᓄᑦ 

ᐅᑎᖅᑕᖅᑐᓄᑦ ᑮᓇᐅᔭᓂᒃ; ᐅᕝᕙᓘᓐᓃᑦ 

(b) ᑖᒃᓱᒪ ᓂᕈᐊᖅᑕᖓᑕ ᒥᓂᔅᑕᐅᑉ ᑖᒃᑯᓄᖓ ᑳᓐᑐᓛᓕᖕᓄᑦ ᐊᐅᓚᑕᐅᔪᑦ 

ᐊᖏᔪᖅᑳᖑᔪᒧᑦ. 

 

ᐃᓱᓕᒃᕕᖃᖅᑎᑕᐅᔪᑦ 

(7) ᐱᔪᓐᓇᐅᑎᐅᔪᑦ ᓂᕈᐋᒍᓐᓇᓂᖓᑕ ᐊᑭᓕᓖᒫᑦ ᐱᒋᔭᓄᑦ ᐊᒻᒪᓗ ᑳᓐᑐᓛᖃᖅᑐᓄᑦ 

ᐃᓚᖓᑎᒍ ᑎᑎᕋᖅᓯᒪᔪᓂ ᐊᕕᒃᑐᖅᓯᒪᔪᐃᑦ (1)(c)-ᒥᒃ ᐊᒻᒪᓗ (6)(b)-ᒥᒃ ᐃᓱᓕᒃᕕᒃᓴᖃᖅᐳᑦ 

ᑕᖅᑭᓄᑦ ᐱᖓᓲᔪᖅᑐᓄᑦ ᑭᖑᓂᐊᒍ ᐊᑐᓕᖅᑎᑕᐅᓚᖅᑎᓪᓗᒍ ᐱᖁᔭᖅ, ᑭᓯᐊᓂ ᑖᓐᓇ 

ᐃᓱᓕᒃᕕᖓ ᐱᔪᓐᓇᐅᑎᖏᓐᓄᑦ ᐊᒃᑐᖅᑕᐅᓂᖃᙱᑐᐋᖅᐸᑦ ᓇᓪᓕᐊᒍᑐᐃᓐᓇᖓᑕ 

ᓇᓗᓇᐃᒃᑯᑕᐃᑦ ᐋᖅᑭᒃᑕᐅᓯᒪᔪᑦ ᓯᕗᓂᐊᒍ ᐃᓱᓕᓚᐆᙱᑎᓪᓗᒍ. 

 

ᐃᓚᓕᐅᑎᓯᒪᔪᑦ ᐋᖅᑭᒋᐊᖅᑕᐅᓂᖏᑦ 

 

ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᖅ 

 

13. (1) ᑖᓐᓇ ᐃᓚᖓ ᐋᖅᑭᒋᐊᖅᑕᐅᔪᑦ ᑕᐃᑲᓂ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᑎᒍ. 

 

(2) ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ 31(2)(a)-ᒥᒃ ᑖᓐᓇ ᐋᖅᑭᒋᐊᖅᑕᐅᔪᖅ ᐃᓇᖏᑕᐅᕐᓗᓂᑦ 

“, 57 ᐊᒻᒪᓗ 57.1” ᐆᒥᖓ “ᐊᒻᒪᓗ 57”. 

(3) ᐃᓚᖓ 57.1-ᒥᒃ ᑖᓐᓇ ᐲᖅᑕᐅᔪᖅ. 

 

(4) ᑎᑎᕋᖅᓯᒪᔪ ᐊᕕᒃᑐᖅᓯᒪᔪᒥ 107(1)(c.2)-ᒥᒃ ᑖᓐᓇ ᐲᖅᑕᐅᔪᖅ. 

 

(5) ᓇᓗᓇᐃᒃᑯᑕᖓᓂ A-ᒥᒃ ᑖᓐᓇ ᐋᖅᑭᒋᐊᖅᑕᐅᔪᖅ ᐃᓚᒋᐊᕐᓗᒋᑦ ᐅᑯᐊ ᒪᓕᓪᓗᒋᑦ 

ᑭᖑᓂᐊᒍ ᐊᑭᓕᒃᓴᓕᑦ ᓈᓴᐅᑎᖓ 8-ᒥᒃ: 

 

8.01. ᑖᒃᑯᐊ ᓄᓇᕘᑦ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ 

ᐃᓕᓴᕆᔭᐅᓯᒪᔪᑦ ᐃᓚᖓᑎᒍ ᓄᓇᕗᒻᒥᑦ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᓂᐅᕐᕈᑎᖃᕐᓂᒧᑦ 

ᐊᑭᓕᐅᑕᐅᒐᔭᑦᑐᓄᑦ ᐱᖁᔭᖓᑎᒍ. 

 

ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐱᖁᔭᖅ 

 

14. ᓇᓗᓇᐃᒃᑯᑕᖓᓂ A-ᒥᒃ ᑕᐃᑲᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐱᖁᔭᑎᒍ ᑖᓐᓇ 

ᐋᖅᑭᒋᐊᖅᑕᐅᔪᖅ ᐅᑯᐊ ᐃᓚᒋᐊᖅᑕᐅᔪᑦ ᒪᓕᓪᓗᒋᑦ ᑭᖑᓂᐊᒍ ᑎᑎᕋᖅᓯᒪᔪᑦ 

ᐊᕕᒃᑐᖅᓯᒪᔪᓂ (1)-ᒥᒃ: 

 

(l.1) ᑖᒃᑯᐊ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᓂᐅᕐᕈᑎᖃᕐᓂᒧᑦ 

ᐊᑭᓕᐅᑕᐅᒐᔭᑦᑐᓄᑦ ᐃᓕᓴᕆᔭᐅᓯᒪᔪᖅ ᐃᓚᖓᑎᒍ ᓄᓇᕗᒻᒥᑦ 

ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ 

ᐱᖁᔭᖓᑎᒍ. 

 

ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᓐᓄᑦ ᐱᖁᔭᖅ 

 

15. (1) ᑖᓐᓇ ᐃᓚᖓ ᐋᖅᑭᒋᐊᖅᑕᐅᔪᖅ ᑖᓐᓇ ᖁᓪᓕᖅ ᐊᐅᓚᔪᓐᓇᐅᑎᓕᕆᔨᒃᑯᑦ 

ᑎᒥᖁᑎᖏᓐᓄᑦ ᐱᖁᔭᖅ. 

 

(2) ᐃᓚᖓ 1-ᒥᒃ ᑖᓐᓇ ᐋᖅᑭᒋᐊᖅᑕᐅᔪᖅ ᐅᑯᐊ ᐲᖅᑕᐅᓗᑎᒃ 

(a) ᑎᑎᕋᖅᓯᒪᔪ ᐊᕕᒃᑐᖅᓯᒪᔪᓂ (c)-ᒥᒃ ᑖᓐᓇ ᑐᑭᖓ “ᐊᐅᓚᔪᓐᓇᐅᑎ”; 

ᐊᒻᒪᓗ 

(b) ᑐᑭᖓ “ᐅᖅᓱᐊᓗᑦ ᒪᑐᐃᖅᑕᐅᓂᖓ ᐅᓪᓗᖓᑕ”. 

 

(3) ᐃᓚᒃᑲᓐᓂᖓᓂ 4(5)-ᒥᒃ ᑖᓐᓇ ᐲᖅᑕᐅᔪᖅ. 

 

(4) ᐃᓚᒃᑲᓐᓂᖓᓂ 5(1)-ᒥᒃ ᑖᓐᓇ ᐋᖅᑭᒋᐊᖅᑕᐅᔪᖅ 

(a) ᐅᑯᐊ ᐲᖅᑕᐅᔪᑦ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᓂ (c)-ᒥᒃ; ᐊᒻᒪᓗ 

(b) ᑎᑎᕋᖅᓯᒪᔪ ᐊᕕᒃᑐᖅᓯᒪᔪᓂ (d)-ᒥᒃ ᐅᑯᐊ ᐲᖅᑕᐅᔪᑦ “ᐅᖅᓱᐋᓗᐃᑦ 

ᐊᒻᒪᓗ ᐊᓯᖏᑦ” ᐊᒻᒪᓗ “ᐅᖅᓱᐋᓗᐃᑦ ᐊᒻᒪᓗ”. 

(5) ᐃᓚᖓ 21-ᒥᒃ ᐅᑯᐊ ᐋᖅᑭᒋᐊᖅᑕᐅᔪᑦ 

(a) ᐅᑯᐊ ᐲᖅᑕᐅᔪᑦ ᑎᑎᕋᖅᓯᒪᔪ ᐊᕕᒃᑐᖅᓯᒪᔪᓂ (b.2)-ᒥᒃ; ᐊᒻᒪᓗ 

(b) ᑎᑎᕋᖅᓯᒪᔪ ᐊᕕᒃᑐᖅᓯᒪᔪᓂ (d)-ᒥᒃ ᐲᖅᑕᐅᓗᓂ “ᐊᒻᒪᓗ 

ᓂᐅᕕᖅᑕᐅᓯᒪᔪᑦ, ᑐᖅᑯᖅᑕᐅᓯᒪᔪᑦ, ᐃᖏᕐᕋᔫᒃᑯᑦ ᐊᒻᒪᓗ ᑐᓂᔭᐅᓯᒪᔪᑦ 

ᑖᒃᑯᐊ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ”. 

 

(6) ᐃᓚᖓ 55-ᒥᒃ ᑖᒃᑯᐊ ᐲᖅᑕᐅᔪᑦ. 

 

ᐅᑎᖅᑕᖅᑐᑦ ᑮᓇᐅᔭᑦ ᐱᖁᔭᖅ 

 

16. (1) ᐃᓚᖓ ᐋᖅᑭᒋᐊᑕᐅᔪᑦ ᑕᕝᕙᓂ ᐅᑎᖅᑕᖅᑐᑦ ᑮᓇᐅᔭᑦ ᐱᖁᔭᑎᒍ. 

 

(2) ᐃᓚᖓ 1-ᒥᒃ ᑖᓐᓇ ᐋᖅᑭᒋᐊᖅᑕᐅᔪᖅ ᐅᑯᐊ ᐃᓚᒋᐊᖅᑕᐅᔪᑦ ᒪᓕᓪᓗᒋᑦ ᑐᑭᖏᑦ 

ᑎᑎᖅᑲᓂᒃ ᒪᓕᒍᑎᖃᕐᓗᑎᒃ: 

 

"ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᐅᑎᖅᑕᖅᑐᑦ ᑮᓇᐅᔭᐃᑦ" ᑐᑭᖓ ᑲᔪᓯᓯᒪᔪᒃ ᑕᐃᑲᓂ 

ᓄᓇᕗᒻᒥᑦ ᐅᖅᓱᐊᓗᓕᕆᓂᕐᒧᑦ ᐃᓚᒃᓴᖏᓪᓗ ᓂᐅᕐᕈᑎᖃᕐᓂᒧᑦ ᐊᑭᓕᐅᑕᐅᒐᔭᑦᑐᓄᑦ ᐱᖁᔭᖅ; 

(Petroleum Products Revolving Fund) 

 

(3) ᐃᓚᒃᑲᓐᓂᖓᓂ 2(1)-ᒥᒃ ᑖᓐᓇ ᐲᖅᑕᐅᔪᖅ ᐊᒻᒪᓗ ᐃᓇᖏᕐᓗᒋᑦ ᐅᑯᐊ: 

 

ᑐᒃᓯᕋᐅᑏᑦ 

2. (1) ᑖᓐᓇ ᐃᓚᖓ ᑐᕌᖓᔪᖅ ᑖᒃᑯᐊᓄᖓ 

(a) ᐅᑎᖅᑕᖅᑐᓄᑦ ᑮᓇᐅᔭᓂᒃ ᐃᓕᓴᕆᔭᐅᓯᒪᔪᑦ ᐃᓚᖓᑎᒍ ᐱᖁᔭᐅᑉ; 

(b) ᑖᒃᑯᓇᖓ ᐃᒥᐊᓗᓕᕆᓂᕐᒧᑦ ᐅᑎᖅᑕᖅᑐᓄᑦ ᑮᓇᐅᔭᑦ ᐃᓕᓴᕆᔭᐅᓯᒪᔪᑦ 

ᐃᓚᖓᑎᒍ ᐃᒥᐊᓗᓕᕆᓂᕐᒧᑦ ᐱᖁᔭᖅ; ᐊᒻᒪᓗ 

(c) ᐅᖅᓱᐊᓗᓂᒃ ᐃᓚᒃᓴᖏᓐᓄᓪᓗ ᐅᑎᖅᑕᖅᑐᓄᑦ ᑮᓇᐅᔭᓂᒃ. 

 

(4) ᐃᓚᒃᑲᓐᓂᖓᓂ 4(1)-ᒥᒃ ᑖᒃᑯᐊ ᐲᖅᑕᐅᔪᑦ. 

 

ᐋᖅᑭᒋᐊᕈᑕᐅᔪᓄᑦ ᐋᖅᑭᒋᐊᒃᑲᓐᓂᕈᑕᐅᔪᑦ 

 

17. ᓯᕗᓂᐊᒍ ᐊᖏᕈᑕᐅᑎᓪᓗᒍ ᑖᓐᓇ ᐱᖁᔭᖅ ᐊᒻᒪᓗ ᐊᑐᓕᖅᑎᑕᐅᓂᖓ ᐃᓚᖓ 154-ᒥᒃ 

ᑕᐃᑲᓂ ᒪᓕᒐᓕᕆᓂᕐᒧᑦ ᐱᖁᔭᖅ, ᓴᖅᑭᖅᑕᐅᔪᖅ ᑖᓐᓇ ᐱᖁᔭᒃᓴᖅ 37-ᒥᒃ ᑕᐃᑲᓂ ᑐᒡᓕᐊᓂ 

ᑲᑎᒪᓂᐅᑦ ᑕᓪᓕᒪᖓᑕ ᒪᓕᒐᓕᐅᕐᕕᒥᒃ, ᐃᓚᒃᑲᓐᓂᖓᓂ 7(4)-ᒥᒃ ᑖᒃᑯᐊ ᐲᖅᑕᐅᔪᑦ ᐊᒻᒪᓗ 

ᐃᓇᖏᕐᓗᒋᑦ ᐅᑯᐊ: 

 

ᒪᓕᒐᓕᕆᓂᕐᒧᑦ ᐱᖁᔭᖅ 

(4) ᐊᕕᒃᑐᖅᓯᒪᔪᓂ 3-ᒥᒃ ᑎᑭᐅᑎᓪᓗᒍ 5-ᒧᑦ ᑕᐃᑲᓂ ᒪᓕᒐᓕᕆᓂᕐᒧᑦ ᐱᖁᔭᖅ ᑖᒃᑯᐊ 

ᑐᕌᖓᙱᑐᐃᑦ ᐊᑭᖏᓐᓄᑦ ᐃᓕᓴᕆᔭᐅᓯᒪᔪᑦ ᑖᒃᑯᐊ ᐃᓚᖓᑎᒍ. 

 

ᐲᖅᑕᐅᔪᑦ 

 

18. ᓄᓇᑦᓯᐊᒥ ᐊᐅᓚᔪᓐᓇᐅᑎᓕᕆᔨᒃᑯᑦ ᑎᒥᖁᑎᖏᑦ ᐊᑐᖅᑐᐊᓂᖅ ᐱᖁᔭᑎᒍ ᓴᓕᓂᕋᕈᑎᒥᒃ 

ᐱᖁᔭᖅ ᐲᖅᑕᐅᔪᒃ. 

 

ᐊᑐᓕᖅᑎᑕᐅᔪᒃ 

 

19. ᑖᓐᓇ ᐱᖁᔭᖅ ᐊᑐᓕᖅᑕᐅᓂᐊᖅᑐᖅ ᐄᐳᓗ 1, 2021-ᒥᒃ. 


